
  

 

 

  

Oahppoplána 

Davvisámegiela morfologiija ja cealkkaoahppa 

SÁM 102 

10 oahppočuoggá  

  

 

 

Dutkan- ja oahppostivrra jođiheaddji dohkkehan mearrádusnotáhtain 28.4.2015 Dutkan- ja oahppostivrra 

mearrádusa vuođul áššis DOS 58/15. Rievdadusat dohkkehuvvon goahtejođiheaddji mearrádusnotáhta 

bokte 01.07.24 (Pubic áššenr. 24/00412-1). 



2 

1. Oahpu namma 

Sámegillii: Davvisámegiela morfologiija ja cealkkaoahppa 

Dárogillii: Morfologi og syntaks i nordsamisk 

Eaŋgalasgillii:  Morphology and Syntax in North Sámi 

 

2. Oppalaš dieđut oahpu birra 

Oahpu koda:  SÁM 102 

Dássi:    Bachelor, vuođđooahppu 

Viidodat:   10 oahppočuoggá 

Galli lohkanbaji badjel: 1 

Oahpu lágideapmi: Dábálaččat luohkkálatnjaoahpahussan Sámi allaskuvllas ja/dahje 

neahttadoarjjaoahpahussan 

 

3. Oahpu gullevašvuohta 

Geatnegahtton fágaoahppu sámegiela ja sámi girjjálašvuođa bachelorprográmmas. 

 

4. Sisabeassangáibádusat 

Dábálaš sisabeassangáibádusat alitoahpahussii ja sámegielmáhttu. Sisabeassanvuođđu sáhttá leat juogo 

oppalaš lohkangelbbolašvuohta (čađahan joatkkaskuvlla/logahaga/gymnása) dahje reálagelbbolašvuohta. 

Oppalaš lohkangelbbolašvuođa gáibádusat olgoriikkaohcciide bohtet ovdan GSU-listtus. Jus oahppu 

lágiduvvo sámegillii dahje amasgillii, de olgoriikkaohcciide ii gusto dárogielgáibádus, vrd. Forskrift om 

opptak til høgare utdanning § 2-2 (6). 

 

Sámegiela gáibádusa sáhttá deavdit čuovvovaš vugiid mielde: Norgga joatkkaskuvllas sámegiella 1. dahje 2. 

giellan 2, Suoma logahagas eatnigielladutkkus dahje lohkan sámegiela vierrogiellan ja Ruoŧa gymnásas 

eatnigiellan (modersmål 200 čuoggá) dahje ođđaáigásaš giellan (moderna språk 200–300 čuoggá) dahje 

vástideaddji sámegieloahppu doaibmi njuolggadusaid mielde. Sámegiela gáibádusa sáhttá maid deavdit 

sámegiela lohkanbadjeoahpuin, 30 oahppočuoggá, dahje vástideaddji oahpuin dahje ceavzit 

giellageahččaleami maid Sámi allaskuvla lágida. Jus lea eahpesihkarvuohta man dási gelbbolašvuohta ohccis 

lea, de ášši ovddiduvvo fágalaš árvvoštallamii ja meannuduvvo dán vuođul. 

 

5. Oahpahus- ja eksámengiella  

Davvisámegiella. 

 

https://lovdata.no/dokument/SF/forskrift/2017-01-06-13#KAPITTEL_2
https://lovdata.no/dokument/SF/forskrift/2017-01-06-13#KAPITTEL_2

6. Sisdoallu  

Studeanta oahpásmuvvá davvisámegiela paradigmáhtalaš ja morfologalaš čilgenvugiide. Dat mearkkaša ee. 

ahte studeanta oahppá čilget ja buvttadit sátnehámiid giellaoahpaid sojahanminsttariid vuođul. Son oahppá 

maiddái čilget makkár morfologalaš osiin sátnehámit čohkiidit. Oahppu sisdoallá maiddái 

sátneráhkadanvugiid ja cealkkaoahpa vuođđoáššiid. Ohppui gullet njeallje geatnegahttojuvvon 

hárjehusbarggu. 

 

7. Oahppanjoksosat 

Oahpu maŋŋá studeanta máhttá 

- giellaoahpaid paradigmáhtalaš čilgenvugiid 

- sojaheami ja suorggideami morfologalaš čilgenvugiid 

- sátneráhkadanvugiid 

- cealkkaoahpa vuođđoáššiid. 

 

8. Oahpahan- ja oahppanvuogit 

Logaldallamat, hárjehusat, bagadallamat ja/dahje seminárat. 

 

9. Gáibádusat beassat eksámenii 

Geatnegahttojuvvon hárjehusbarggut (4) galget leat dohkkehuvvon ovdal go studeanta beassá eksámenii. 

Sámegiela ja sámi girjjálašvuođa studeanttas vurdojuvvo, ahte son čállá sámegiela sihke giellaoahpalaččat ja 

ortográfalaččat riekta. 

 

10.  Eksámen  

Njealji (4) diimmu oktagaslaš čálalaš eksámen.  

 

Árvosánit addojuvvojit ECTS vuogádaga mielde, mas A lea buoremus árvosátni ja E lea vuolemus 

ceavzinárvosátni. F árvosátni mearkkaša ahte ii leat ceavzán. 

 

11.  Leago privatisttain vejolaš váldit dan oahpu? 

Ii leat.  

12.  Kvalitehtasihkkarastin  

Čujuhuvvo Sámi allaskuvlla kvalitehtasihkkarastinvuogádahkii ja dasa makkár vejolašvuođat ja 

geatnegasvuođat studeanttain leat árvvoštallat Sámi allaskuvlla oahppofálaldagaid ja bálvalusaid kvalitehta. 

Studeanttain lea geatnegasvuohta searvat árvvoštallamiidda mat leat oassin 

kvalitehtasihkkarastinvuogádagas.  

 


